
HEADLINES 

۔نيتاجی سبهاش چندر بوس غا جنم تہاڑا گا سلسلہ مانہہ پراکرم ديوس اج پورا ملک مانہہ  ١
منايو جارہيو ہے۔وزير اعظم نے کہيو ہے جے ملک گا لوک نيتاجی غا کارنامہ تيں سبق لے  

 غے ملک نانہہ ترقی يافتہ بنان غا مقصد ناں حاصل کريں۔ 

۔نائيب وزير اعلی نے جموں مانہہ ترقياتی پروجيکتاں غا کم کاج غو جائيزو ليو ہے۔ ٢  

۔ جموں کشمير مانہہ آئينده يوم جمہوريہ منان غا  سلسلہ مانہہ حفاظت غا تگرا بندوبست  ٣
 کيو گيو ہے انتظاميہ نے تمام سرکاری عمارتاں ور قومی چنڈو لان غی ہدايت کی ہے۔

جنوری توڑی جموں کشمير گا جنگلاں   ٠٣۔قدريی طوفان تيں  بچاؤ بارے اتهارٹی نے آئينده  ۴
 مانہہ اگ لگن غو خطرو ظاہر کيو ہے۔ 

خصوصی ريل گڈی چلائی  جيں   ٣غی خاطر کٹڑه تے پرياگراج بشکار   ۵٢ہزار  ٢۔کُنبه ميلہ ۵
 گی۔

 

PARAKRAM DIWAS 

ويں جنم تياڑو منان غا سلسلہ مانہہ پراکرم ديوس اج   ٨٢١نيتا جی سبهاش چندر بوس غا 
تہاڑاں توڑی لگاتار جاری رين آلو يوه پروگرام ااڑُيسہ     ٣منايو جارہيو ہے واضع ره جے  

مانہہ  ثقافت بارے مرکزی وزارت غی طرفوں منعقد وے گو واضع ره جے گزشتہ اتاريں  
وزيراعظم نريندر  مودی نے مہانہ من غی بات پروگرام غے دوران بولتا واں نيتاجی سبهاش  
چندر بوس غی ملک غی خاطر دتی گئی قربانياں ناں ياد کيو تهو من غی بات پروگرام مانہہ   

وزير اعظم نے ملک غا نوجواناں ور وزور دتو ہے جے وے نيتا جی سبهاش چندر بوس غی  
زندگی بارے تفصيلی جانکاری حاصل کرغے انُ غادسيا گيا رستہ ور چليں تاں جے ترقی آلے  

 پاسے اگے بديو جاسکے۔
 

NETA JI PREZ  

صدر جمہوريہ  محترمہ دروپدی مُرمو نائيب صدر جمہوريہ جگديپ دهنکر تے وزير اعظم  
نريندر مودی نے نيتاجی سبهاش چندر بوس غا جنم تہاڑا ور انُ ناں  زبردست الفاظ مانہہ  

خراج عقيدت پيش کيو ہے يوه تہاڑو پراکرم ديوس غا طور ور وی منايو جارہيو ہے سماجی  
ميڈيا ور اک پوسٹ سانجی کرتا واں سدر جمہوريہ نے کہيو جے نيتاجی نے بهارت غی آزادی  

بارے جدو جہد مانہہ   نميکلو قردار ادا کيو ہے اواں نائيب صدر جمہوريہ نے کہيو ہے جے  
نيتا جی نے آزاد ہند فوج بنا غے ملک غی بے مثال خدمت کی ہے وزير اعظم نريندر  مودی  

يتاجی سبهاشچندر بوس غی طرفوں ملک غی خاطر  نے اس  موقع ور بولتا واں کہيو جے ن 
دتی گئی خدمات غی کائے مسال نہيں ہے وزير اعظم نے کيو جے ملک ناں مضبوط بنان  
واسطے سوبهاش چندر بوس غی طرفوں دتی گئی  صلاح نانہہ ہميشہ آپنايو جے غو اس  

 موقع ور بولتا واں وزير اعظم نے اس طرح کہيو۔ 

 

DY CM SMART CITY 



نائيب وزير اعلی سريندر کمار چوہدری نے اج  ريزڈنسی روڑ جموں مانہہ جاری ترقياتی  
پروجيکٹ غو جائيزو  ليو اس موقع ور جموں  ميونسپل کارپورشن کمشنر ديوانش يادو  

سميت کئی اعلی عہدے دار وی اتُ موجود تها جاری ترقياتی پروجيکٹ گو تفصيلی جائيزو ليتا  
واں نائيب وزير اعلی نے متعلقين نانہہ ہدايت کی ايں جے ترقياتی کماں نانہہ  متهی گئی مدت  
غے اندر مکمل کيو جے تاں  جے لوک متا توں متو فائدو چاسکيں جناب چوہدری نے سختی  
نال ہدايت کرتا واں  تعميراتی اجينسی ناں ہدايت کی ايں جے تعميراتی کم مانہہ اعلی معيار غو  

جے کم کاج مانہہ  سُستی برتن آلاں غے خلاف سخت قانونی  مواد لايو جے انُ نے  کيو 
 کاروائی کی جے گی نائيب وزيراعلی نے اس طرح کہيو۔

 

RD PARADE J&K 

جنوری نانہہ يوم جمہوريہ غی تقريبات نانہہ ہموار بنان   ۶٢مرکزی زير انتظام علاقہ مانہہ 
واسطے سيکورٹی بدها دتی گئی ہے آکاشوانی جموں گا نامہ نگار نے اطلاع دتی ہے کہ  

مرکزی تقريب جموں گا مولانا آزاد سٹيڈيم مانہہ منعقد وے غی جس مانہہ ليفٹينٹ گورنر منوج  
سنہا تقريب غی صدارت کريں غا تے سلامی ليں غا۔ وزير اعلی عمر عبدالله مہمان خصوصی  
غی حيثيت تيں خدمت انجام ديں گا۔انتظاميہ نے مرکزی زير انتظام علاقاں مانہہ تمام دفتر تے  

سرکاری عمارتاں نانہہ روشن کرن تے قومی چهنڈو فران غی ہدايت کی ہے۔  يوه اقدام اس  
موقع  نانہہ شان تيں منان نالے وسيع پيمانہ ور شرکت نانہہ يقينی بنان غی کوشش غو حصو  
ہے۔  اس تيں علاوه  تمام سرکاری ملازماں بشمول ما تحت دفتر غا ملازم نانہہ ہدايت کی گئی  

 ہيں کہ وه اپنا متعلقہ ضلع مانہہ يوم جمہوريہ غی سرکاری تقريب مانہہ شرکت کريں۔ 
 

R DAY TABLEAUX 

انتطام علاقاں تے مرکزی   ويں يوم جمہوريہ پريڈ گے دوران مختلف رياستاں مرکزی زير ۶٧
جهانکياں ملک گا تنوع  تے ثقافتی جامعيت نانہہ پيش کرن واسطے تيار   ۶٢وزارتاں نے کُل 

  ۶١ہيں۔ جهانکياں سورنيم بهارت ويراثت اور وکاس غا موضو ع ور مبنی ہے اس پريڈ مانہہ 

وزارتاں تے محکماں گی جهانکياں پيش    ٠١رياستاں تے مرکزی زير انتظام علاقہ غے نال 
کی جے غی۔ وزارت دفاع نے کہيو کہ جهانکياں بهارت غی طاقتاں نانہہ ظاہر کرے۔ يوم  

فوجياں گا دستہ حصو ليں غا جس غو موضوع وے غو ساشکت    ٣جمہوريہ مانہہ ملک غا 
 اور سورکشت بهارت۔ 

 

NDMA 

تہاڑاں گے   ٧قدرتی تباہی ور قابو کلن بارے اتهارٹی نے خبردار کرتا واں کہيو ہے جے آئينده 
اندر جموں کشمير تے خاصکر جموں صوبہ غا جنگلاں مانہہ خشک موسم غی وجہ تيں اوچی  

سطح ور اگ لگ سکے اس سلسلہ مانہہ قدرتی آفات تيں بچاؤ بارے محکمہ نے ہدايت کی   
ور کال کرغے    ٢١١جے کسے وی  ہنگامی صورتحال نال نمڑن غی خاطر ٹيلی فون نمبر 

اطلاع دتی جے اتهارٹی نے جانکاری ديتا واں دسيو ہے جے متا کناں جنگلی علاقاں مانہہ ياه  
سکير کلو ميٹر غو علاقو اگ   ٠٣٢ہزار  ٠٢جنوری توڑی لگ سکے جس نال   ٠٣اگ آئينده 

 غی لپيٹ مانہہ آسکے۔ 

 

SPECIAL TRAIN 



خصوصی ريل گڈی   ٣شمالی ريلوے نے شری ماتا ويشنو ديوی کٹره تے پرياگراج بشکار 
چلان غو اعلان کيو ہے تاں جے مہاکُنبہ ميلا مانہہ جان آلا ناں سہوليات پوجائی جاسکيں  

  ٠۵بج غے  ٣واضع ره جے اس سلسلہ مانہہ پہلی ريل گڈی کٹڑه غا ريل اڈه تيں پلک سوير  

  ٢جنوری ناں  پرياگراج تيں واپس آوے گی اسے  طرح دوجی  ۵٢منٹ ور  ٹورے غی تے 
منٹ ور روانہ ويں   ٠۵بج غے   ٣فروری ناں  کتره ريل اڈه تيں سوير   ۴١تے  ٧ريل گڈيں 

  ٨منٹ ور پرياگراج  پوجيں گی واضع ره جے يہ ريل گڈی    ۵٢بج غے   ۴گی تے  دوجے دن  
منٹ ور روانہ ويں گی تے دوجے دن   ٠٣بج غے   ٧فروری ناں پرياگراج تيں شام   ۵١تے  
بجے کتره ريل  اڈه ور پوجيں گی۔  ٠١رات    

 

DEC SAMBA 

اج ضلع روزگار تے رہنمائی مرکز سانبہ مانہہ بے روزگار نوجواناں واسطے ايک روزه روز  
گار ميلہ غو افتتاح کيو گيو اس ميلہ غو افتتاح ڈپٹی کمشنر سانبہ راجيش شرما نے کيو اس  

  ٠٠٣آسامياں واطے مختلف تعليمی منظر رکهن آلا تقريباً  ٠٠٣روز گار ميلہ مانہہ تقريباً  

نوجواناں نے حصو ليو۔آکاشوانی نيوز نال گل کرتا واں ڈی سی سانبہ نے روز گار تلاش کرن  
آلاں نوجواناں تيں کہيو کہ اس طرح گا سرکاری اقدامات مانہہ  زياده تيں زياده حصو ليں تے  

ان  تيں فائدو حاصل کريں اس سلسلہ مانہہ گل کرتا واں ڈی سی سانبہ راجيش شرما نے اس   
 طرح کہيو۔ 

 

CITY FOREST 

کشتواڑ مانہہ  ہريالی تے  ماحولياتی توازن نانہہ بدهان واسطے ايک قدم غا طور ور ڈپٹی  
کمشنر کشتواڑ راجيش کمار شون نے گزشتہ روز کشتواڑ قضبہ غے قريب واقع سٹی فارسٹ  

پروجيکٹ غی بنياد رکهی تقريب مانہہ ايک پيڈ ماں غے ناں غے تحت برا پيمانہ ور  
شجرکاری مہيم غو آگاز کيو گيو  مہم  غو افتتاح ڈپٹی کمشنر کشتواڑ نے کيو سٹی فارسٹ  

ہزار تيں متہ درخت لگايا   ۵٢کنال تيں متی زمين ور تياد کيو جے غو  ٠٨سو   ٢پروجيکٹ  
جيں گا جس مانہہ مقامی قسم وی بوئی جے غی اس سلسلہ مانہہ گل کرتا واں ڈی سی  

 کشتواڑ راجيش کمار شون نے اس طرح کہيو۔ 
 

KISHTWAR BEE KEEPING 

کشتواڑ ضلع مانہہ زراعت بارے محکمہ غا ملازماں تے افسراں نانہہ سائنسی طريقہ نال شہد  
تہاڑاں غو تربيتی پروگرام   ٧غی مکهی پالن غی تربيت دين بارے ايم۔بی۔ايچ۔ايم غے تحت 

شروع کيو گيو ہے واضع ره جے يوه پروگرام محکمہ زراعت بارے جموں گا ڈائريکٹر  
ارويندر سنگه  رہن غی ہدايت ور کيو گيو ہے تے اس پروگرام غی سربراہی کشتواڑ غا ضلع  

ترقياتی کمشنر راجيش کمار  شون کررہيا ہيں ياد ره جے اس پروگرام مانہہ محکمہ زراعت  
افسر تے ملازمت حصو لے رہيا ہيں اس پروگرام غا افتتاح غا موقع ور م حکمہ   ٠۴غا 

زراعت غا ضلع افسر نے عملہ ناں ہدايت  کی جے شہد غی مکهی پالن بارے بکه بکه  
 سکيماں غی جانکاری ناں عام کيو جے۔ 

  

 


